
Minisiriw ka lɔgɔkun ɲɔgɔnye sigira Wagadugu, Arabalon tile 14, saan 2024 

Cɔɔcɔɔkalo ra, a daminana lɛɛri 9 tuma na, ka laban lɛɛri 15 tɛmɛnin miniti 25, 

ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka, ɲɔgɔnye ɲamɔgɔ. 

 

Sɛbɛkulu minw sɛbɛnna ɲɔgɔnye sigikun kɔnɔ, o y’olu sɛgɛsɛgɛ ka latigɛliw ta. 

Ɲɔgɔnyekulu ye dalakunnafoniw 

di fana, a ye baara ɲamɔgɔya dɔw didi ka sɔrɔ ka sira di jamana kɔkan 

lasigidenyabaara dɔw kɛli ma. 

I.1. FASO ƝAMƆGƆSOBA TƆGƆ RA,  

Ɲɔgɔnyekulu ye sariyaba fila (02) ta. 

Sariyaba fɔlɔ ɲasinna Jamana ka «Sayɛli jamanaw ka jɛnkuluba» baarakulu  

basigili, a ka kɛtaw, a labɛncogo n’a ka baarakɛcogo ma. 

Jamana ka «Sayɛli jamanaw ka jɛnkuluba» baarakulu  ye baaradabolo ye, min bi 

Sayɛli jamanaw ka jɛnkuluba ka baaraw dondon ɲɔgɔn na k’o kɔrɔsi an ka 

jamana kɔnɔ. Fɛɛrɛbaarada lo, min bi Faso Ɲamɔgɔba dɛmɛ Sayɛli jamanaw ka 

jɛnkuluba ka baaraw labɛnni n’o kɛcogo tɛmɛsiraw bɛɛ ra. 

Jamana ka «Sayɛli jamanaw ka jɛnkuluba» baarakulu  bi koo nataw fana kɛ: 

- ka jamana nunu ɲamɔgɔbaw ka baarakulu n’o ka minisiriw ka jɛnkuluba 

ɲɔgɔnyew ka latigɛliw waleyali kɔrɔsi ; 

- ka jamana nunu ɲamɔgɔbaw ka baarakulu n’o ka minisiriw ka jɛnkuluba 

ka ɲɔgɔnyew labɛn ani baarakɛlabaw  ka ɲɔgɔnye minw bi Jamana ka 

«Sayɛli jamanaw ka jɛnkuluba» baarakulu ka baarabaw ɲasigi ɲɔgɔnyew 

labɛn ; 

- ka siniɲasigi yiriwalisira hakilijagabɔw ɲamina ka taga Sayɛli jamanaw ka 

jɛnkuluba ka ɲataga sɔrɔli faan fɛ ; 

- ka fɛɛrɛw ni baaraw sula, minw ka kan ka bila senkan walisa ka Jamana 

ka «Sayɛli jamanaw ka jɛnkuluba» baarakulu lasinsin ; 

- ka jamanadenw wajuli sabati Jamana ka «Sayɛli jamanaw ka jɛnkuluba» 

baarakulu ka magwɛntaw kan. 

Faso Ɲamɔgɔsoba ka ɲamɔgɔya le bi boli Jamana ka «Sayɛli jamanaw ka 

jɛnkuluba» baarakulu kan. 

O sariyaba nin tali sababu fɛ, Jamana ka «Sayɛli jamanaw ka jɛnkuluba» 

baarakulu bina basigi jango baarada ka sɔrɔ, min bi baaraw dondon ɲɔgɔn na ka 

ɲa ka taga Jamana ka «Sayɛli jamanaw ka jɛnkuluba» baarakulu ka baaraw 

waleyalikoɲuman faan fɛ. 

Sariyaba filanan ɲasinna Burukina ka nikileyɛri barika lasagoli baaradaba 

basigili, a ka kɛtaw, a labɛnni n’a ka baarakɛcogo ma. 

Ka tugu Faso Ɲamɔgɔba ka kunsinnanw kɔ, saan 2023, samiɲalabankalo ra, 

Burukina Faso ka kuranbarika, damanfɛnw ni kariyɛribaaraw Minisiriso ani Irisi 

jamana ka nikileyɛri barika lasagoli kɛnyɛrɛyebaarada y’o bolonɔ bila Bɛnkan ni 

baarakɛɲɔgɔnya ɲasigisɛbɛ kan jango ka jamana ka nikileyɛri lizinibaaraw 

yiriwa ka taga kuranbarika, lɔnni, lizini ni dɔgɔtɔrɔfurakɛli faan fɛ. 

O sariyaba b’a laɲini ka Burukina ka nikileyɛri barika lasagoli baarada basigi 

jango nikileyɛrilizini ka baaraw bɛɛ ka labɛn ka ɲa. 

O ye jɔnjɔn na: 

- ka baarakɛsiraw ni baarakɛfɛɛrɛw labɛnni, o kɔrɔsili n’o kiimɛli dɛmɛ 

nikileyɛri baarakunda ra, ka bɛn jamana ka kunsinnanw n’a ka kogwɛlɛnw 

ma ani donɲɔgɔnna min b’a ni minisirisow ani baarada nindonnin tɔɔw cɛ; 

- ka jamana ka baarakɛfɛɛrɛ sɛgɛsɛgɛ k’a sula nikileyɛri baarakunda fɛ ka 

bɛn Guvɛrɛnɛman ka kunsinnanw n’a ka kogwɛlɛnw ma; 

- ka sariyamasalabolow labɛnni dɛmɛ nikileyɛri barika lasagoli kan; 

- ka fɛɛrɛw, cogoyaw ni sira waajibiyaninw bila senkan walisa ka nikileyɛri 

lɔnniw n’a ka fɛɛrɛkuraw yiriwali diya. 

O sariyaba nin tali sababu fɛ, Burukina ka nikileyɛri barika lasagoli baarada bina 

basigi walisa baarakɛfɛn labɛnnin ka sɔrɔ, min bi nikileyɛri barika 

baarabololanin yiriwa Burukina Faso.  

I.2. MINISIRIW KA ƝAMƆGƆSOBA TƆGƆ RA, 

Ɲɔgɔnyekulu ye  sariyaba  ta, min bi Guvɛrɛnɛman mɔgɔw ka kɛtaw yira. 

O sariyaba  b’a laɲini ka Guvɛrɛnɛman mɔgɔw ka kɛtaw labɛn kura ye ka bɛn 

saan 2024, cɔɔcɔɔkalo tile 1lɔ ka sariyaba n°2024-0908/PRES/PM ma, min tara 

ka ɲasin Guvɛrɛnɛman ka labɛncogo ma.  

O sariyaba  bi minisiriso nataw tigɛ ka bɔ ɲɔgɔn na:  

- jamana ka Ladagamuli, balikukalan ni siyakanw sababtili minisiriso ni 

farikoloɲanagwɛw, Funangeya ani baaraɲini Minisiriso.  O minisiriso fila 

nunu tigɛra ka bɔ ɲɔgɔn na minkɛ, o sera ka lakɔlisomisɛnw (kalanbaju), 

balikukalan ni siyakanw sabatili Minisiriso ani Cɛmancɛkalan (kolɛziw ni 

lisew),  baarakalan ani fɛɛrɛkalan Minisiriso basigi;  

- Dugukolo marali, Fangatilan ni Latangali minisiriso tilanna fila fana, o 

kɛra sababu ye ka Jamana Latangali Minisirso ani Dugukolo maradaw  ni 

sirakantagama  Minisiriso basigi. O kɛtaw bi sirakantagama ni yɔrɔ ɲaa 

yɛlɛmacogo jati mina. 

Sirakantagamaw, dugubakɔnɔ sirakantagama, ni sirakantagama latangali 

Minisiriso latununa, a ka kɛtaw dira Jamana latangali Minisiriso ma.  

O sariyaba nin tali sababu fɛ, o segira ka Guvɛrɛnɛman mɔgɔw ka kɛtaw labɛn 

walisa bɛɛ k’a ka baaraw kɛ ɲanaman. 

I.3. MINISIRISO MIN KA BAARAW ƝASINNA SƆRƆW NI 

NAFOLOKOW MA TƆGƆ RA, 

Ɲɔgɔnyekulu ye  sariyaba naani  (04) ta. 

Sariyaba fɔlɔ  bi sira di jango Sigiyɔrɔ jamakulu ka kɛnyɛrɛyebaara sabatili 

baarada baaratigiw ka bolomafarawari ka don Burukina ka tomati 

kɛnyɛrɛyebaarada ƐSA baarakɛnafolo la. 

Burukina ka tomati kɛnyɛrɛyebaarada basigili kuun bɔra sɔrɔɲinibaarakɛlaw ka 

ŋaniya ra ka danbe don tomatibaaraw ra Burukina Faso kɔnɔ. A ka 

baarakɛnafolo sɔrɔcogo ye sigiyɔrɔ mɔgɔw ka sagona nafolokundon ye. 

Sigiyɔrɔ jamakulu ka kɛnyɛrɛyebaara sabatili baarada baaratigiw ka 

bolomafarawari donni Burukina ka tomati kɛnyɛrɛyebaarada ka baarakɛnafolo 

la, o bina kɛ sababu ye kɛnyɛrɛyebaarada nin fɛ, a bi tomati sɛnɛ, k’a bayɛlɛma 

ka ɲa ani k’a feere sigiyɔrɔ ra.  

O sariyaba nin tali sababu fɛ, Sigiyɔrɔ jamakulu ka kɛnyɛrɛyebaara sabatili 

baarada bina se k’a ka bolomafarawari don Burukina ka tomati 

kɛnyɛrɛyebaarada baarakɛnafolo kɔnɔ foo ka se  miliyɔn kɛmɛ saba ni bi 

duuru (350 000 000) ma Sefawari ra, o bi bɛn nafolokun waga bi saba ni duuru 

ma, minw kelen kelen bɛɛ hakɛdennin ye waga fila (2 000) ye sefawari ra, o 

min ye 20% ye bolomafarawari mumɛ kɔnɔ. 

Sariyaba filanan  bi sira di jango dɔ ka fara Burukina ka sɔrɔ ni jama  

yiriwalinafolo lasagolibaarada ni Wagadugu komini ka bolomafarawari kan  

Foroba sirakantagama kɛnyɛrɛyebaarada (SOTIRAKO) ka baarakɛnafolo kɔnɔ. 

Hali ni Guvɛrɛnɛman bi SOTIRAKO dɛmɛ tuma caaman, kabi wagati dɔ, wariko 

ni lasagoli gwɛlɛyaw donna SOTIRAKO ka baara ra, ka sɔrɔɲinibaarada nin 

yiriwali lalɔ. 

N’an ye SOTIRAKO lɔyɔrɔ bonya filɛ jama ka dugubakɔnɔ sirakantagama na 

jɔnjɔn na lakɔlidenw ni kalandenbaw fɛ, Guvɛrɛnɛman y’a latigɛ k’a labɛnsigi ka 

ɲa ni nafolokundonkuraw ye walisa a ka se ka to k’a ka baaraw kɛ ka ɲa  ani k’a 

bila hɔrɔɔnyamarali sira kan. 

O labɛnsigili kanma, SOTIRAKO ka ɲɔgɔnyeba min sigira saan 2024, 

sanyɛlɛmakalo tile 24 ra, o sɔnna sɔrɔɲinibaarada nin ka baarakɛnafolo 

lakurayali la, k’a bɔ miliyɔn 800 ra k’a se miliyaari 5 ma sefawari ra, 

Guvɛrɛnɛman n’a ka baaradaw ka nafolokunw ye 75% ɲɔgɔn ye, 25% tɔɔw dira 

kɛnyɛrɛyew ma.  

O sariyaba nin tali sababu fɛ, dɔ bina fara Burukina ka sɔrɔ ni jama  

yiriwalinafolo lasagolibaarada ni Wagadugu komini ka bolomafarawari kan 

SOTIRAKO ka baarakɛnafolo kɔnɔ. 

Sariyaba sabanan  ɲasinna Guvɛrɛnɛman ka lasigiden w ni dɛmɛbagaw ka 

baarafeereta jɔnjɔnw saracogo ma. 

O sariyaba labɛnna saan 2012, sumanmɔkalo tile 11 ka sariyaba n°2012-

720/PRES/PM/MEF ani saan 2016, funtenibakalo tile 07 ka sariyaba                

n°2016-154/PRES/PM/MINEFID/MJDHPC nɔɔ na, olu minw tun tara ka ɲasin 

Guvɛrɛnɛman baaradaw ka baarakɛlaw ka kɛta jɔnjɔnw lasagoli ani Sariyatigiw 

ka baarafeereta jɔnjɔnw saracogo lasagoli ma Burukina Faso. 

Saan 2024, dannikalo tile 12 loon le ra, minisiriw ka ɲɔgɔnyekulu y’o sariyaba 

nunu latunu bari o y’a kɔrɔsi k’a ye ko, sariya nunu bi tɔnɔbɔra ka tɛmɛ o daan 

kan, kasɔrɔ Guvɛrɛnɛman b’a laɲini k’a yɛrɛ n’a ka baaradaw ka baara musakaw  

dɔgɔya. 

Ni sariyaba  nin sangara ni sariyabakɔrɔ filaw ka mabɛnw ye, a bi ye ko, 

kokuraw donna, minw ye: 

- baara minw ka kan ka sara, dɔ bina bɔ olu daa ra; 

- ka sariyabaju ɲafɔ ka gwɛ ka taga dɛmɛbaga minw ti Guvɛrɛnɛman ka 

baarakunda mɔgɔw ye saracogo faan fɛ ; 

- Guvɛrɛnɛman ka ɲɔgɔnkunbɛnba labɛnkuluw ka saraw ka dantigɛ ka ɲa. 

O sariyaba nin tali sababu fɛ, Guvɛrɛnɛman ka baaradaw ka baarakɛcogo bina 

lasago ka ɲa, o min bina dɔ bɔ Guvɛrɛnɛman n’a ka baaradaw ka musakaw ra.  

Sariyaba naaninan ɲasinna Polisi ni Zandarameri ka latangali minw bi kɛ mɔgɔ 

gwansanw kan  kɛcogow, o  tɛmɛsiraw n’o saracogow ma. 

Mɔgɔ gwansanw latangali ye adamaden ladonni, fɛɛrɛ ni labɛnni baaraw ye, 

minw bilala senkan walisa ka farati  ɲakɔrɔtigɛ, k’a ɲanatɔmɔ ani k’a kɛlɛ, min 

bi se ka lase mɔgɔ kelen walima jamakulu dɔ fari n’a hakili ma. 

Mɔgɔ gwansanw latangali minw bi kɛ Guvɛrɛnɛman baaradaw ni dugukolo 

maradaw ka ɲamɔgɔw kan, olu niin donnin ti sariyaba nin ka fɔtaw kɔnɔ. 

O sariyaba nin tali sababu fɛ, Polisi ni Zandarameri ka latangali minw bi kɛ 

mɔgɔ gwansanw kan  kɛcogow, o tɛmɛsiraw n’o saracogow bina labɛnsigi ka ɲa. 

I.4. MINISIRISO MIN KA BAARAW ƝASINNA JAMANA 

KƆKANKOW, DAFƐJAMANAW KA BAARAKƐƝƆGƆNYAW ANI 

JAMANADEN MINW SIGININ BI JAMANA KƆKAN TƆGƆ RA, 

Ɲɔgɔnyekulu ye sariyaba ta, min bi Burukina Faso ka kɛnyɛrɛye baaradaw 

lasigiden ka baaraw lalɔ Maniyi, Filipini jamana kɔnɔ, a yɛrɛ ka laɲinita ra. 

Burukina Faso ka kɛnyɛrɛye baaradaw ka lasigidenso dayɛlɛla Maniyi ka tugu 

saan  2009, sanlabankalo tile 31 ka sariyaba n°2009-

921/PRES/PM/MAECR/MEF ka fɔta kɔ, o kɔ, saan 2009, sanlabankalo tile  31 

ka sariyaba  n°2009-922/PRES/PM/MAECR/MEF y’an balimancɛ Orobɛri C. 

GOYUTAYI  kɛ  Burukina Faso ka kɛnyɛrɛye baaradaw lasigiden ye. 

Saan tan ni naani (14) tɛmɛnin kɔ Burukina Faso ka lasigidenya ra, an balimancɛ 

Orobɛri C. GOYUTAYI  y’a ɲini k’a ka baara dabila banako kanma. 

O sariyaba nin tali sababu fɛ, Burukina Faso ka kɛnyɛrɛye baaradaw lasigiden ka 

baaraw lalɔra Maniyi, Filipini jamana kɔnɔ ka bɛn saan 2003, dannikalo tile 09 

ka sariyaba n°2003-283/PRES/PM/MAECR ma, min tara ka ɲasin Burukina 

Faso ka kɛnyɛrɛye baaradaw lasigidenya lasagoli ma jamana kɔkan. 

 

I.5. MINISIRISO MIN KA BAARAW ƝASINNA ADAMADEN 

LADONBAARA NI JAMANADENW KA ƝƆGƆNDƐMƐ MA TƆGƆ RA, 

Ɲɔgɔnyekulu sɔnna kolasesɛbɛ kelen na, min ye Burukina Faso ka wagati 

bɛnkan kolasesɛbɛ seeginan ye, ka taga wolomali suguw bɛɛ kɛlɛli faan fɛ, minw 

bi kɛ musow kan.  

Saan 1984, sumanladonkalo tile 28, Burukina Faso y’a bolonɔ bila bɛnkan kan, 

min bi musow wolomali suguw bɛɛ kɛlɛ, saan 2005, samiɲakalo tile 26, a y’a 

bolonɔ bil’a ka sariya dafanan kan fana. Ka tugu o bolonɔ bilali kɔ ani ka bɛn 

bɛnkan nin ka sariyaden 18 nan ma, an ka jamana y’a latigɛ saan na-naani (04) 

bɛɛ ka kolasesɛbɛ labɛn marali, politiki, sɔrɔ, sariya ni adamadenya fɛɛrɛ taninw 

kan walisa ka wolomali suguw bɛɛ kɛlɛ, minw bi lase musow ma.  

Wagati kolasesɛbɛ seeginan labɛnna ka tugu sariya daganinw kɔ, minw tara 

jango ka wolomali sugu minw bɛɛ bi lase musow ma kɛlɛli kolasesɛbɛw 

labɛncogo yira. Koo nataw bi sɔrɔ o kolasesɛbɛ nin kɔnɔ :  

- fɛɛrɛ jɔnjɔn taninw wagati dansiginin dɔ ra walisa ka wolomali minw bi 

lase musow ni denmusow ma dɔgɔya; 

- baaraw kɛli walisa ka kɔrɔlen kɛwalejuguw kɛlɛ; 

- musow feereli ni musow ka jatɔya tɔnɔbɔli kɛlɛfɛɛrɛw; 

- nafa minw sɔrɔra musow nindonni na politikikow ni forobakow ra, 

jamana kɔnɔ ani dunuɲajamanaw ni ɲɔgɔn cɛ ; 

- fɛɛrɛ taninw walisa ka musow ka sɔrɔw cogoya lafisaya ; 

- ɲataga sɔrɔninw jango ka sariya damakaɲanin sɔrɔli diya kititigɛ ni ɲegili 

koow ra.  

Minisiri minw ka kan ka sɛbɛkulu nin ɲanabɔ, ɲɔgɔnyekulu y’a fɔ o ye ka 

gwɛlɛya k’o ka mabɛn daganinw bɛɛ ta walisa Burukina Faso ka wagati 

kolasesɛbɛ seeginan ka bila ka taga wolomali sugu minw bɛɛ bi lase musow ma 

kɛlɛli baarakulu fɛ. 

I.6. MINISIRISO MIN KA BAARAW ƝASINNA KƐNƐYAKO MA TƆGƆ 

RA,  

Ɲɔgɔnyekulu sɔnna  kolasesɛbɛ fila (02) ra. 

Kolasesɛbɛ fɔlɔ ɲasinna sariyaba bololanin fila (02) ma, minw bi kɛnɛya 

lɔnniɲini kɛwaleɲuman baarakulu ka baara kuntagajanya lakuraya ani ka mɔgɔ 

kelen sugandi k’a kɛ baarakulu mɔgɔ ye ɲɔgɔnyeba tuma na. 

O sariyaba nunu tali bina kɛ sababu ye, kɛnɛya lɔnniɲini kɛwaleɲuman 

baarakulu mɔgɔ saba (03) ka baara kuntagajanya bina lakuraya, mɔgɔ kelen fana 

bina sugandi ka kɛ baarakulu mɔgɔ ye ɲɔgɔnyeba tuma na, ka bɛn saan 2022, 

sumanladonkalo tile 21 ka sariyaba n°2002-536/PRES/PM/MS/MESSRS ma, 

min bi kɛnɛya lɔnniɲini kɛwaleɲuman baarakulu basigi. 

Kolasesɛbɛ filanan ye sariyaba bololanin ye, min ɲasinna bolifɛn 

dɔgɔtɔrɔsolamanw ka furakɛliw n’o ka baaraw ma, minw ka kan ka kɛ gwansan 

Burukina Faso faan bɛɛ ra. 

Burukina ka Guvɛrɛnɛman ye bolifɛn dɔgɔtɔrɔsolamanw san walisa jamanadenw 

bɛɛ ka se k’o yɛrɛ furakɛ yɔrɔ bɛɛ jɔnjɔn na, dugudenninw kɔnɔ. O dɔgɔtɔrɔso 

nunu bi furakɛlibajuw, furakɛliw ni baara jɔnjɔnw kɛ, i n’a fɔ siinw kɔnɔna ka 

jaa ani nugudenba kɔnɔna ka jaa.  

O mobili dɔgɔtɔrɔso nunu sanni b’a laɲini ka furakɛli baaraw sɔrɔli diya cogoya 

kelen na jamanadenw bɛɛ fɛ jɔnjɔn na, fangantanw.  

Faso Ɲamɔgɔba ye mobili dɔgɔtɔrɔso nunu bila jamanadenw bolo kɔrɔ 2024, 

samiɲakalo tile 25, a y’a fɔ ka gwɛlɛya k’o ka furakɛliw ni kɛnɛyabaara wɛrɛw 

bi kɛ gwansan. 

O sariyaba nin tali sababu fɛ, mɔbili dɔgɔtɔrɔsow bina se ka baara kɛ Burukina 

Faso faan bɛɛ ra walisa ka  jamanadenw dusu suma o ka kɛnɛya gwɛlɛyaw ra.  

I.7. MINISIRISO MIN KA BAARAW ƝASINNA LIZINIBAARA, JAGO 

NI BOLOLABAARA MA TƆGƆ RA, 

Ɲɔgɔnyekulu ye  sariyaba fila (02) ta. 

Sariyaba fɔlɔ bi bololabaara fɛndilannin feereyɔrɔw di Wagadugu ka 

dunuɲajamanaw ni ɲɔgɔn cɛ sekoyirabaara lɔgɔba (SIYAWO) ma. 

Bololabaara fɛndilanninw feereyɔrɔ  saba (03) minw dira SIYAWO ma, olu ye 

Wagadugu, Bobo Julaso ni Kaya taaw ye. Gwɛlɛya caaman donna o bololabaara 

fɛndilannin feereyɔrɔw ka baarakɛcogo kɔnɔ. O gwɛlɛya dɔw ye: 

- sigisariya tanya; 

- nafolow dɛsɛli walisa ka nafolokundonw kɛ ani ka bololabaara fɛndilannin 

feereyɔrɔ nunu tɔnɔbɔ ka ; 

- gwɛlɛyaw bi bololabaarakɛlaw fɛ ka kalowari sarataw sɔrɔ ; 

- gwɛlɛyaw bi bololabaarakɛlaw fɛ k’o ka jii ni kuran fakitiriw sara; 

- sanni ti kɛ caaman bari bololabaara fɛndilannin feereyɔrɔw lɔnni tɛ ka ɲa, 

o kanma mɔgɔw ti taga yen caaman. 

Walisa k’o gwɛlɛya nunu ɲanabɔ, sariyaba nin ye kokura nataw don: 

- bololabaara fɛndilannin feereyɔrɔw ka cɛntajow dili Wagadugu ka 

dunuɲajamanaw ni ɲɔgɔn cɛ sekoyirabaara lɔgɔba ma ; 

- SIYAWO bi bololabaara fɛndilannin feereyɔrɔw lasago ; 

- SIYAWO ladegiw walima a ka nɔnabilaw basigili marabaw kɔnɔ, minw 

bi bololabaara fɛndilannin feereyɔrɔw niin don. 

O sariyaba nin tali sababu fɛ, bololabaara fɛndilannin feereyɔrɔw ka cɛnnafolow 

tigiya dira Wagadugu ka dunuɲajamanaw ni ɲɔgɔn cɛ sekoyirabaara lɔgɔba ma. 

Sariyaba filanan ɲasinna kɛnyɛrɛye ni Guvɛrɛnɛman ka sɔrɔɲinibaarada 

basigili ma, min bina tɛrɛnsiraw dilan k’o lɔ, o bi min weele faransikan na 

« FASO RAIL ». 

« FASO RAIL » basigili  ka magwɛnta ye, ka tɛrɛnsiralɔfɛɛrɛ bila senkan 

jamana kɔnɔ, walisa tɛrɛn ka se ka taga jamana faan caaman na, o bina siraw 

dilanni musakaw nɔgɔya kosɔbɛ saan kɔnɔ ani ka jama ka sirakantagama ni 

minanw tali kɛcogoɲuman sɛmɛntiya Burukina Faso.  

« FASO RAIL » ka kɛta jɔnjɔnw ye: 

- tɛrɛnsiraw dilanni n’o lɔli ; 

- tɛrɛnsira cɛtigɛnigɛw  dilanni; 

- tɛrɛnsira minanw dilanni ; 

- tɛnrɛnw ka wagɔnw dilanni. 

O sɔrɔɲinibaarada nin ka nafolokundonwariw kiimɛna 70 000 000 000 ye 

sefawari ra, baaraw waleyali kuntagajanya ye kalo 18 ye. 

O sariyaba nin tali sababu fɛ,  kɛnyɛrɛye ni Guvɛrɛnɛman ka sɔrɔɲinibaarada 

« FASO RAIL » bina basigi, min bina tɛrɛnsiraw dilan k’o lɔ.  

II. DALAKUNNAFONIW 

II.1. Minisiri min ka baaraw ɲasinna kunnafolijɛnsɛn, lɔnko ni kɔrɔlenko, 

sekoyirabaara ni ɲadenlɔgɔlɔ ma, ye kunnafoni di ɲɔgɔnyekulu ma ko, 

Burukina Faso ye tali kɛ Dunuɲajamanw ka kelenyatɔn min bi ladagamuni, lɔnni 

ani lɔnko ni kɔrɔlenkow lasago ka lɔnko ni kɔrɔlenko cɛnnafolow lasagolikulu ka 

ɲɔgɔkunbɛn 46nan na. O ɲɔgɔnkunbɛn daminana saan 2024, samiɲakalo tile 21 ka 

laban a tile 31 loon Niwu Deli, Ɛndi jamana na. 

O baara nin na, Tiyebele ka Masalu tɔgɔ sɛbɛnna Dunuɲajamanaw ka lɔnko ni 

kɔrɔlenko cɛnnafolow tɔgɔtasɛbɛ kan, o sɔnna fana ko, a danbe ka bon kosɔbɛ 

dunuɲa faan fɛɛ ra. 

Kumagwɛlɛnw fɔra Burukina Faso ye minw bina dɔ fara yɔrɔ nin danbe kan 

tuguni. O ye jɔnjɔn na : 

- fɛɛrɛ bila senkan min bi tagamasiɲɛ kɔrɔmanw latanga ka ɲa ani ka  

tagamasiɲɛ kuramanw yiriwali diya ; 

- baarakɛcogo kɔrɔsili ni lɔli fɛɛrɛkuraw ani bonlɔfɛnkuraw  ye ; 

- yɔrɔ lasagobaga sugandicogo basigili. 

II.2. Minisiriba, Minisiri min ka baaraw ɲasinna Guvɛrɛnɛman ka 

Baarakunda, ni Jama latangali ma, min kɛra Kititigɛ ni adamadenjow 

Minisiriso, min bi baarakɛɲɔgɔnyaw basigi ni baaradabaw ye,  jamana 

masiriw n’a dasirikan kɔrɔsibaga ka nɔnabila ye, ale ye Jamana ka 

Makɔnɔdepitebulon ka ɲɔgɔnyebaaraw kɔlasegili kɛ ɲɔgɔnyekulu fɛ, min 

daminana sumanladonkalo tile 11 ka laban a tile 20 loon, saan 2024 ra. 

Ɲɔgɔnyebaara fɔlɔ min kɛra saan 2022 ra, sumanladonkalo tile 11 loon, o sɔnna 

depetew ka baara kuntagajanyaw ra, o ye Jamana ka Makɔnɔdepitebulon 

ɲamɔgɔba sugandi, baarakulu fana bilala senkan walisa ka Jamana ka 

Makɔnɔdepitebulon lasagolisariya bololanin sɛbɛn. 

O baarakulu nin ka baaraw laban na, o sɔnna saan 2022, sumanladonkalo tile 14 

ka latigɛli bololanin n°003-2022/ALT ra, min ɲasinna Jamana ka 

Makɔnɔdepitebulon lasagolisariya ma. 

K’a ta saan 2022, sumanladonkalo tile 11, ka se saan 2024, samiɲakalo tile 20 

ma, sariya bololanin 66 ni sariya sulanin kelen sɛbɛnna Jamana ka 

Makɔnɔdepitebulon ka ɲɔgɔnyebaaraw sigikun kɔnɔ nga, sariya bololanin                      

03 bi sɛgɛsɛgɛra hali bi. 

Sariya bololanin 66 nunu cɛma, o sɔnna sariya 64 na. O sariya 64 taninw  fana 

cɛma, saan 2024 kɔnɔ,  k’a ta saan damina na foo ka se samiɲakalo tile 20 ma, 

sariya 17 le tara. 

O wagati nin na, depitew ye Guvɛrɛnɛman ka baaraw sɛgɛsɛgɛ ni kɛta nataw ye :  

- Minisiriw ɲamɔgɔ ka baarakɛsiraba ɲafɔli ; 

- ɲiningali minw ɲasinnin bi Guvɛrɛnɛman ma ; 

- kunnafonidi baaraw ; 

- depitebulon ka sɛgɛsɛgɛlibaaraw ; 

- Jamana basigikoɲuman ni yiriwali baarakɛfɛɛrɛw ɲafɔli. 

Minw ye jamana sigicogo ɲafɔliw ye, Minisiriw ɲamɔgɔ min ye Guvɛrɛnɛman 

ɲamɔgɔ ye, ale kumana koo fila (02) kan samiɲadonkalo tile 30 ani sanlabankalo 

tile 1lɔ saan 2023 ra.  

III. BAARA ƝAMƆGƆYAW DILI 

III.1. YƐRƐKUNBAARAW ƝAMƆGƆYA DILI 

A. MINISIRIW KA ƝAMƆGƆSOBA TƆGƆ RA, 

- An balimancɛ Barike Ibirayima TALI, Matirikili 111 486 E, 

Polisikuluba  ka komisɛri, kategori 1lɔ, jala 3nan, eselɔn 3nan, a kɛra 

Jamana ka lasɔminifɛɛrɛ ni jaabifɛɛrɛ donɲɔgɔnnali baarada ɲasigi 

sekeretɛri ye.  

B. MINISIRISO MIN KA BAARAW ƝASINNA KUNNAFOLIJƐNSƐN, 

LƆNKO NI KƆRƆLENKO, SEKOYIRABAARA NI 

ƝADENLƆGƆLƆ MA TƆGƆ RA,  

- An balimancɛ Zita Daniyɛli BƆNZI, Matirikili 247 621 F, Sinima, 

televiziyɔn ani arajo baara ɛnzeniyɛri, kilasi 1lɔ, eselɔn 6nan, a kɛra 

Kɛnyɛrɛye kunnafonidilaw ka dɛmɛwari lasagoli ɲamɔgɔba ye ;  

- An balimancɛ Pazukunamu Zan Batisi WEDIRAWOGO, Sinima, 

televiziyɔn ani arajo baara labɛnbaga, a kɛra Minisiri ka nɔnabila ye ; 

- An balimanmuso  Siye BORO, Matirikili 226 362 C, Sinima, televiziyɔn 

ani arajo baara lasagola, kilasi 1lɔ, eselɔn 2nan, a kɛra Ganzurugu porovɛnsi 

ka lɔnko ni kɔrɔlenko, sekoyirabaara ni ɲadenlɔgɔlɔ ɲɔmɔgɔ ye.  

C. MINISIRISO MIN KA BAARAW ƝASINNA SƆRƆW NI 

NAFOLOKOW MA TƆGƆ RA,  

- An balimancɛ Baritelemi DABIRE, Matirikili 44 066 W, Lanpow 

lasagoli ɛnsipɛkitɛri, kilasi 1lɔ, eselɔn 16nan, a kɛra Jamana ka nafolo 

lasagolibaaraw kalansoba ɲamɔgɔba ye ; 

- An balimanmuso  Orozini TIYƐNDIREBEWOGO, Matirikili 294 362 

D, Nafolow lasagoli ɛnsipɛkitɛri, kategori 1lɔ, jala 1lɔ, eselɔn 4nan, a kɛra 

Warimugu ni nafolofɛn wɛrɛw jatilikɛlaba ye Manga ka Maraba 

dɔgɔtɔrɔsoba ra ; 

- An balimancɛ Kuloja Amɛdi WATARA, Matirikili 322 785 R, Polisi 

komisɛrijɔnjɔn, kategori 1lɔ, kilasi 2nan, eselɔn 1lɔ, a kɛra Jamana ka 

nafolobaaraw ka kunnafoniw lasagolikulu mɔgɔ ye ; 

- An balimancɛ Kuloja Amɛdi WATARA, Matirikili 322 785 R, Polisi 

komisɛrijɔnjɔn, kategori 1lɔ, kilasi 2nan, eselɔn 1lɔ, a kɛra Jamana ka 

nafolobaaraw ka kunnafoniw lasagolikulu ka baara waleyataw ni 

kunnnafoniw lasagoli baaradabolo ɲamɔgɔ ye. 

D. MINISIRISO MIN KA BAARAW ƝASINNA JAMANA 

LATANGALI MA  TƆGƆ RA,  

- An balimancɛ Wɛndinmanegide Emanuwɛli ZƆNGO, Matirikili 227 558 

S, Polisikuluba  ka komisɛri, kategori 1, kilasi 3nan, eselɔn 2nan, a kɛra 

Minisiri ka baarakɛbon ɲamɔgɔ ye ;  

- An balimancɛ Amɛdi WEDIRAWOGO, Ofisiye, a kɛra Sekeretɛriba ye ; 

- An balimancɛ Amadu WEDIRAWOGO, Matirikili 227 573 T, Polisi 

komisɛri, kategori 1lɔ, jala 1lɔ, eselɔn 3nan, a kɛra Minisiri ka nɔnabila ye. 

 

E.  MINISIRISO MIN KA BAARAW ƝASINNA SƐNƐ ANI 

BƐGƐNMARA NI MƆNI NAFOLOW  MA TƆGƆ RA,   

- An balimancɛ Musa Sɛrizi DAWO, Sɛnɛ, bɛgɛnmara, jii ni mɔni 

yiriwalibaaraw labɛnni ɛnzeniyɛri, a kɛra Minisiri ka nɔnabila ye, an 

balimancɛ Isa SAWADOGO nɔɔ na ;  

- An balimancɛ Sɛrizi Sulemani KABIRE, Matirikili 48 275 J, 

Cɛmancɛkalan ni sanfɛkalan ka maralibaaraw lasagobaga, 1lɔ kilasi, 

eselɔn 11nan, a kɛra Minisiri ka nɔnabila ye ;  

- An balimancɛ Emiliyɛn Ilirisi Emanuwɛli Yiso BAKONE, Matirikili 288 

546 C, Bɛgɛnmara lɔnbagaŋana, kilasi 1lɔ, eselɔn 4nan, a kɛra Minisiri ka 

nɔnabila ye, ka far’a ka baara kɔrɔman kan, min ye baarakɛnafolo 

baarabololanin 081«Bɛgɛnmara nafolow latangali n’o lasagoli 

kuntagajan» ɲamɔgɔya ye ; 

- An balimancɛ Salifu KƆNFE, Matirikili 224 209 R, Sɛnɛbaara ladilikɛla,                    

kilasi 1lɔ, eselɔn 2nan, a kɛra Guruma porovɛnsi ka sɛnɛ ani bɛgɛnmara ni 

mɔni nafolow  ɲamɔgɔ ye;  

- An balimancɛ Valantɛn BAKALA, Matirikili 207 387 P, Sɛnɛbaara 

ladilikɛla, kilasi 1lɔ, eselɔn 4nan, a kɛra Kodugu ka Sɛnɛ, bɛgɛnmara, jii ni 

mɔni sabatili baarada ɲamɔgɔ ye. 

F. MINISIRISO MIN KA BAARAW ƝASINNA KƐNƐYAKO MA 

TƆGƆ RA, 

- An balimancɛ Patirisi TOWE, Matirikili 44 092 G, Kalandebaw ka 

kalanfa seereyanin, kategori P, esɛli 1lɔ, jala 4nan, eselɔn 3nan, a kɛra 

Kɛnɛya lɔnniɲini kɛwaleɲuman baarakulu mɔgɔ ye ɲɔgɔnyeba ra, a bin’a 

ka saan saba (03) fɔlɔ baara kɛ Minisiriso min ka baaraw ɲasinna 

Sanfɛkalan, lɔnniɲinibaara ni lakurayali ma tɔgɔ ra. 

Mɔgɔ minw tɔgɔ sɛbɛnna duguma, olu kɛra Kɛnɛya lɔnniɲini kɛwaleɲuman 

baarakulu mɔgɔw ye ɲɔgɔnyeba ra, minw bin’o ka saan saba (03) filanan 

baara kɛ. 

Minisiriso min ka baaraw ɲasinna Sanfɛkalan, lɔnniɲinibaara ni lakurayali 

ma tɔgɔ ra : 

- An balimancɛ Koyine Makisimu DARABO, Matirikili 29 603 M, 

Lɔnniɲini ɲamɔgɔ, kategori P, esɛli 1lɔ, jala laban. 

Kititigɛ ni adamadenjow Minisiriso, min bi baarakɛɲɔgɔnyaw basigi ni 

baaradabaw ye,  jamana masiriw n’a dasirikan kɔrɔsibaga tɔgɔ ra: 

- An balimancɛ Lalidawogo Usumani Oliviye WEDIRAWOGO, 

Matirikili 30 680 Z, Adamadenjow kɔnseye, kilasi 1lɔ, eselɔn 9nan. 

Minisiriso min ka baaraw ɲasinna Kɛnɛyako ma, tɔgɔ ra : 

- An balimancɛ Alifɔnsi WEDIRAWOGO, Matirikili 96 951 D, 

Dɔgɔtɔrɔŋana min bi banayɛlɛmataw kalan, kategori P, kilasi 1lɔ,                

eselɔn 6nan. 

G. MINISIRISO MIN KA BAARAW ƝASINNA LIZINIBAARA, JAGO 

NI BOLOLABAARA MA TƆGƆ RA,  

- An balimanmuso  Wɛndipuyire Filɛri Piridansi NIKIYƐMA,  

BALIBONE ka furumuso, Matirikili 280 439 E, Sɔrɔw lasagoli kɔnseye, 

kilasi 1lɔ, eselɔn 5nan, a kɛra Kɛnyɛrɛyebaara sabatili ɲamɔgɔba ye. 

 

H. MINISIRISO MIN KA BAARAW ƝASINNA SANFƐKALAN, 

LƆNNIƝINIBAARA NI LAKURAYALI MA TƆGƆ RA,                                                                                                                                 

- An balimancɛ Sibiri SAWADOGO, Matirikili 98 044 W, Maralibaarada 

lasagolikɛla,  kilasi 1lɔ, eselɔn 6nan, a kɛra baarabololaninw waleyali 

ɲamɔgɔ ye.  

I. MINISIRISO MIN KA BAARAW ƝASINNA DUGUBAW LABƐNNI 

NI SIYƆRƆW LƆLI MA TƆGƆ RA, 

- An balimancɛ Wɛndikuni Ɛme Apolinɛri YELIYAWORE, Matirikili 

216 160 G,  Nafolobaaraw lasagolikɛla, kilasi 1lɔ, eselɔn 7nan, a kɛra 

Jamana ka yɔrɔw labɛnni ni lɔliw kɔrɔsili baarada ka nafolobaaraw 

lasagoli ɲamɔgɔ ye. 

 III.2. FOROBABAARAW KA ƝAMƆGƆYA DILI 

Ɲɔgɔnyekulu ye baara lasagolikɛlaw sigi baara lasagolikulu nataw kunna: 

- Guvɛrɛnɛman ka baarakunda baarakɛlaw ka eretirɛtiwari marakɛsi, 

Jamanadenw bɛɛ ka bolomafara kɛsi, min ɲasinna furakɛliɲuman sɔrɔli 

ma cogoya kelen na, danfara foyi ti min na ani  Jamana ka jama latangali 

kɛsi ra,  Minisiriso min ka baaraw ɲasinna Guvɛrɛnɛman ka Baarakunda, 

ni Jama latangali ma tɔgɔ ra ; 

- Jamana ka sekoyiraw, ɲanagwɛ, televiziyɔn, arajo ni sinima tulonw 

lasagoli baarada  ra, Minisiriso min ka baaraw ɲasinna kunnafolijɛnsɛn, 

lɔnko ni kɔrɔlenko, sekoyirabaara ni ɲadenlɔgɔlɔ ma tɔgɔ ra ; 

- Jamana ka nafolo lasagolibaaraw kalansoba  ni Burukina jamana ka loteri  

ra, Minisiriso min ka baaraw ɲasinna sɔrɔw ni nafolokow ma tɔgɔ ra ; 

- Yɛrɛbalo nafolo min weelela Dumu ka fa ra, Minisiriso min ka baaraw 

ɲasinna sɛnɛ ani bɛgɛnmara ni mɔni nafolow  ma tɔgɔ ra ; 

- Jamana ka adamaden ladonbaaraw kalansoba ra, Minisiriso min ka 

baaraw ɲasinna Adamaden ladonbaara ni jamanadenw ka ɲɔgɔndɛmɛ ma  

tɔgɔ ra ; 

- Ziɲare ka maraba dɔgɔtɔrɔsoba, Kudugu ka maraba dɔgɔtɔrɔsoba, Banfɔra 

ka maraba dɔgɔtɔrɔsoba ani Baarakɛlaw ka kɛnɛya sɛgɛsɛgɛli baarada ra, 

Minisiriso min ka baaraw ɲasinna Kɛnɛyako ma tɔgɔ ra ; 

- Jamana ka barika lakurayataw ni barika ɲaya  baarada  ni Burukina ka 

damanfɛnw ni kabakuruw lɔnni baarada  ra, Minisiriso min ka baaraw 

ɲasinna  kuranbarika, damanfɛnw ni kariyɛribaaraw ma tɔgɔ ra ; 

- Jamana ka Sanfɛkalansoba baaradabolo min bi kalandenbaw ka 

dumuniko, layɔrɔw, o ka kɛnɛya n’o ka fɛrɛkow lasagoli sɛmɛntiya  ani  

Jamana ka ladagamuli ni lɔnniɲini yiriwalinafolo lasagoli baarada ra,  

Minisiriso min ka baaraw ɲasinna Sanfɛkalan, lɔnniɲinibaara ni lakurayali 

ma tɔgɔ ra; 

- Guvɛrɛnɛman ka boon lɔnin feeretaw lasagoli baarada ra, Minisiriso min 

ka baaraw ɲasinna dugubaw labɛnni ni siyɔrɔw lɔli ma tɔgɔ ra.   

Ɲɔgɔnyekulu ye Jamana ka adamaden ladonbaaraw  kalansoba  ni Banfɔra ka 

maraba dɔgɔtɔrɔsoba lasagolikulu ɲamɔgɔw sigi fana. 

A. MINISIRISO MIN KA BAARAW ƝASINNA GUVƐRƐNƐMAN KA 

BAARAKUNDA, NI JAMA LATANGALI MA                                                                                    

Ɲɔgɔnyekulu ye  sariyaba saba (03) ta. 

 

Sariyaba fɔlɔ b’an balimancɛ Sidanoma Bilɛzi Marisiyali WEDIRAWOGO, 

Ofisiye, kɛ Guvɛrɛnɛman ka lasigiden ye Guvɛrɛnɛman ka baarakunda 

baarakɛlaw ka eretirɛtiwari marakɛsi lasagolikulu kɔnɔ, a bin’a ka saan saba (03)  

fɔlɔ baara kɛ an balimancɛ Zan Batisi PARIKUDA nɔɔ na Lafasali ni 

sodasikɔrɔw ka Minisiriso tɔgɔ ra. 

 

Sariyaba filanan  b’an balimancɛ Ɛrinɛsi di Abudulayi WEDIRAWOGO, ka 

baara kuntagajanya lakuraya, ale ye Guvɛrɛnɛman ka lasigiden  ye, min bi baara 

kɛ baarakɛlaw ka lafasalitɔnw tɔgɔ ra Jamanadenw bɛɛ ka bolomafara kɛsi 

lasagolikulu kɔnɔ, min ɲasinna furakɛliɲuman sɔrɔli ma cogoya kelen na, 

danfara foyi ti min na. A bin’a ka  saan saba (03) laban baara kɛ. 

 

Sariyaba sabanan  b’an balimancɛ Wɛndipanga Amɛdi WEDIRAWOGO, kɛ  

Baarakɛlaw ka lafasalitɔnw lasigiden ye Jamana ka jama latangali kɛsi 

lasagolikulu kɔnɔ. A bin’a ka saan saba (03) fɔlɔ baara kɛ Jamana ka kɛnyɛrɛye 

baarakɛlaw ka lafasalitɔnw lasagolikulu kɔnɔ an balimancɛ Inusa NANA nɔɔ na. 

 

B. MINISIRISO MIN KA BAARAW ƝASINNA KUNNAFOLIJƐNSƐN, 

LƆNKO NI KƆRƆLENKO, SEKOYIRABAARA NI 

ƝADENLƆGƆLƆ MA 

 

Ɲɔgɔnyekulu ye  sariyaba fila (02) ta. 

 

Sariyaba fɔlɔ bi mɔgɔ nataw kɛ, Jamana ka sekoyiraw, ɲanagwɛ, televiziyɔn, 

arajo ni sinima tulonw lasagoli baarada lasagolikulu mɔgɔw ye, minw bin’o ka 

saan saba (03) fɔlɔ baara kɛ. 

LASAGOLIKULU MƆGƆ MIN SIGIRA GUVƐRƐNƐMAN TƆGƆ RA, 

Minisiriso min ka baaraw ɲasinna kunnafolijɛnsɛn, lɔnko ni kɔrɔlenko, 

sekoyirabaara ni ɲadenlɔgɔlɔ ma tɔgɔ ra: 

- An balimancɛ Yirimalɛ Ferederiki SOME, Matirikili 98 284 G, 

Kunnafoni ni kumaɲɔgɔnya lɔnniw n’o fɛɛrɛw dɛmɛla. 

 

LASAGOLIKULU MƆGƆ MIN SIGIRA JAMANA KA SEKOYIRAW, 

ƝANAGWƐ, TELEVIZIYƆN, ARAJO NI SINIMA TULONW LASAGOLI 

BAARADA BAARAKƐLAW  TƆGƆ RA, 

- An balimancɛ Diyedone BAZEMO, Matirikili 11 13 032 A, 

Fɛɛrɛlɔnbaga. 

 

Sariyaba filanan bi mɔgɔ nataw ka baara kuntagajanya lakuraya Jamana ka 

sekoyiraw, ɲanagwɛ, televiziyɔn, arajo ni sinima tulonw lasagoli baarada 

lasagolikulu kɔnɔ, minw bin’o ka saan saba (03) laban baara kɛ. 

 

LASAGOLIKULU MƆGƆ MIN SIGIRA GUVƐRƐNƐMAN TƆGƆ RA 

 

Minisiriso min ka baaraw ɲasinna lizinibaara, jago ni bololabaara ma tɔgɔ 

ra: 

- An balimancɛ Birɛyima BAZƆNGO, Matirikili 212 300 N, Sɔrɔw 

lasagoli kɔnseye. 

 

LASAGOLIKULU MƆGƆ MIN SIGIRA YƐRƐLALƆNNIW TIGIYA 

SƐMƐNTIYALI LATANGALI JƐNKULUW TƆGƆ RA 

 

Burukina yɛrɛlalɔnniw ka tigiyajow lasagoli baarada tɔgɔ ra: 

- An balimanmuso  Selɛsitini SU,  TARAWORE ka furumuso, Matirikili 

06 150 671, Nindonniw ni latigɛlibaw lasagoli dɛmɛla. 

C.  MINISIRISO MIN KA BAARAW ƝASINNA SƆRƆW NI 

NAFOLOKOW MA 

 

Ɲɔgɔnyekulu ye  sariyaba fila (02) ta. 

 

Sariyaba fɔlɔ b’an balimancɛ Arijuma Kinta TARAWORE,                             

Matirikili 261 242 J, Guvɛrɛnɛman ka baarakunda kalanden, kɛ Jamana ka 

nafolo lasagolibaaraw kalansoba lasagolikulu mɔgɔ ye, a bina sigi kalandenw 

tɔgɔ ra a ka lasigidenbaya kuntagajanya bɛɛ ra. 

  

Sariyaba filanan b’an balimancɛ Usumani WATARA, Matirikili 343 194 H, 

Cɛmancɛkalan ni sanfɛkalan ka warikow lasagoli kɔnseye, kɛ Guvɛrɛnɛman ka 

lasigiden  ye Burukina jamana ka loteri lasagolikulu kɔnɔ, a bin’a ka saan saba  

(03) fɔlɔ baara kɛ Guvɛrɛnɛman ka sekeretariyaba ni minisiriw ka ɲɔgɔnyekulu 

tɔgɔ ra. 

 

D. MINISIRISO MIN KA BAARAW ƝASINNA SƐNƐ ANI 

BƐGƐNMARA NI MƆNI NAFOLOW  MA 

 

Ɲɔgɔnyekulu ye sariyaba ta, min b’an balimancɛ Eduwari KABORE, 

Matirikili 247 184 L, Sɔrɔw lasagoli kɔnseye, kɛ Guvɛrɛnɛman ka lasigiden  ye 

Yɛrɛbalo nafolo min weelela Dumu ka fa lasagolikulu kɔnɔ, a bin’a ka saan saba 

(03) fɔlɔ baara kɛ Minisiriso min ka baaraw ɲasinna lizinibaara, jago ni 

bololabaara ma tɔgɔ ra. 

E. MINISIRISO MIN KA BAARAW ƝASINNA ADAMADEN 

LADONBAARA NI JAMANADENW KA ƝƆGƆNDƐMƐ MA  

Ɲɔgɔnyekulu ye  sariyaba saba (03) ta. 

 

Sariyaba fɔlɔ bi mɔgɔ nataw kɛ Jamana ka adamaden ladonbaaraw  kalansoba 

lasagolikulu mɔgɔw ye, minw bin’o ka saan saba (03) fɔlɔ baara kɛ. 

 

LASAGOLIKULU MƆGƆ MINW SIGIRA GUVƐRƐNƐMAN TƆGƆ RA 

 

 Minisiriso min ka baaraw ɲasinna Adamaden ladonbaara ni jamanadenw 

ka ɲɔgɔndɛmɛ ma  tɔgɔ ra : 

- An balimancɛ Isaka BANGIRE, Matirikili 55 789 E, Denwilininkuraw 

ka Ladagamuli ɛnsipɛkitɛri. 

 

LASAGOLIKULU MƆGƆ MINW SIGIRA KALANDENW TƆGƆ RA 
 

- An balimancɛ Simeyɔn KABORE, Matirikili 218 392 U, Jama 

ladonnibaara kɔnseye kalanden, a bina baara kɛ a ka lasigidenbaya 

kuntagajanya bɛɛ ra. 

 

Sariyaba filanan b’an balimancɛ Sumayila ZOROMU, Matirikili 82 024 S, 

Ladagamuli jɔnjɔn ɛnsipɛkitɛri, kɛ Guvɛrɛnɛman ka lasigiden  ye Jamana ka 

adamaden ladonbaaraw  kalansoba lasagolikulu kɔnɔ,  a bin’a ka saan saba (03) 

laban baara kɛ Minisiriso min ka baaraw ɲasinna Adamaden ladonbaara ni 

jamanadenw ka ɲɔgɔndɛmɛ ma  tɔgɔ ra. 

 

Sariyaba sabanan  b’an balimancɛ Sumayila ZOROMU, Matirikili 82 024 S, 

Ladagamuli jɔnjɔn ɛnsipɛkitɛri, kɛ Jamana ka adamaden ladonbaaraw  kalansoba 

lasagolikulu ɲamɔgɔ ye, a bin’a ka saan saba (03) laban baara kɛ. 

F.  MINISIRISO MIN KA BAARAW ƝASINNA KƐNƐYAKO MA  

 

Ɲɔgɔnyekulu ye  sariyaba duuru (05) ta. 

 

Sariyaba fɔlɔ b’an balimancɛ Benuwa SANƆN, Matirikili 118 894 Y, 

Dusukun dɔgɔtɔrɔŋana, kɛ Ziɲare ka maraba dɔgɔtɔrɔsoba lasagolikulu mɔgɔ ye, 

a bin’a ka saan saba (03) fɔlɔ baara kɛ Dɔgɔtɔrɔbaaraw kalanso ka kalanfakulu 

tɔgɔ ra. 

 

Sariyaba filanan b’an balimanmuso Fatimata Serifu WEDIRAWOGO, 

ZƆNGO ka furumuso, Matirikili 41 068 L, Jama ladonnibaaraw lasagola, kɛ 

Guvɛrɛnɛman ka lasigiden  ye Kudugu ka maraba dɔgɔtɔrɔsoba lasagolikulu 

kɔnɔ, a bin’a ka saan saba (03) fɔlɔ  baara kɛ Minisiriso min ka baaraw ɲasinna 

Adamaden ladonbaara ni jamanadenw ka ɲɔgɔndɛmɛ ma  tɔgɔ ra. 

 

Sariyaba sabanan  bi mɔgɔ nataw kɛ Guvɛrɛnɛman ka lasigidenw ye Banfɔra 

ka maraba dɔgɔtɔrɔsoba lasagolikulu kɔnɔ, minw bin’o ka saan saba (03) fɔlɔ 

baara  kɛ. 

 

Minisiriso min ka baaraw ɲasinna Kɛnɛyako ma, tɔgɔ ra : 

- An balimancɛ Wɛndekuni Abuduli Azizi WEDIRAWOGO, Matirikili 

233 950 S, Dɔgɔtɔrɔ. 

 

Minisiriso min ka baaraw ɲasinna sɔrɔw ni nafolokow ma tɔgɔ ra : 

- An balimancɛ Barahima WATARA, Matirikili 34 826 H, Lanpow 

lasagoli ɛnsipɛkitɛri. 

 

Sariyaba naaninan b’an balimancɛ Wɛndekuni Abuduli Azizi 

WEDIRAWOGO, Matirikili 233 950 S, Dɔgɔtɔrɔ, kɛ Banfɔra ka maraba 

dɔgɔtɔrɔsoba lasagolikulu ɲamɔgɔ ye, a bin’a ka saan saba (03) fɔlɔ baara kɛ. 

Sariyaba duurunan  bi mɔgɔ nataw kɛ Baarakɛlaw ka kɛnɛya sɛgɛsɛgɛli 

baarada lasagolikulu mɔgɔw ye, minw bin’o ka saan saba (03) fɔlɔ baara kɛ. 

 

LASAGOLIKULU MƆGƆ MINW SIGIRA GUVƐRƐNƐMAN TƆGƆ RA 

 

Minisiriso min ka baaraw ɲasinna Guvɛrɛnɛman ka Baarakunda, ni Jama 

latangali ma : 

- An balimancɛ Nufu SAVADOGO, Matirikili 278 899 G, Baarakɛlaw 

lasagoli kɔnseye. 

 

LASAGOLIKULU MƆGƆ MINW SIGIRA BURUKINA JAMANA KA 

KƐNYƐRƐYEBAARADABAW  KA JƐNKULU TƆGƆ RA 

- An balimancɛ Sigibu Marisɛli YAMEWOGO, Health coversure SA/ 

Asiransi SONARI ɲamɔgɔba; 

- An balimancɛ Saga Abuduli Kadɛri GANSƆNRE, Maralibaara ni 

Warijatili ɲamɔgɔ, min bi WɛndiKuni banki ɛntɛrinasiyonali baarakɛlaw 

lasago. 

 

G. MINISIRISO MIN KA BAARAW ƝASINNA  KURANBARIKA, 

DAMANFƐNW NI KARIYƐRIBAARAW MA  

 

Ɲɔgɔnyekulu ye  sariyaba fila (02) ta. 

 

Sariyaba fɔlɔ b’an balimancɛ Musa ZƆNGO, Matirikili 231 033, Baara ɲaya 

kɔrɔsilaŋana, ka baara kuntagajanya lakuraya Jamana ka barika lakurayataw ni 

barika ɲaya baarada lasagolikulu kɔnɔ, ale bin’a ka saan saba (03) laban baara 

kɛ baarakɛlaw tɔgɔ ra. 

Sariyaba filanan b’an balimanmuso Wɛnnɛguda Mariyɛti MININGU, 

YUGUBARE ka furumuso, Matirikili 117 291 N, Lakɔlidenbaw kalanfa 

lɔnniɲinila, kɛ Guvɛrɛnɛman ka lasigiden  ye Burukina ka damanfɛnw ni 

kabakuruw lɔnni baarada lasagolikulu kɔnɔ, a bin’a ka saan saba (03) laban 

baara kɛ  Minisiriso min ka baaraw ɲasinna Sanfɛkalan, lɔnniɲinibaara ni 

lakurayali ma tɔgɔ ra. 

 

H. MINISIRISO MIN KA BAARAW ƝASINNA SANFƐKALAN, 

LƆNNIƝINIBAARA NI LAKURAYALI MA  

 

Ɲɔgɔnyekulu ye  sariyaba saba (03) ta. 

 

Sariyaba fɔlɔ b’an balimancɛ Sulemani KARANBIRI,                                

Matirikili 206 914 Z, Dɔgɔtɔrɔ, kɛ Guvɛrɛnɛman ka lasigiden ye Jamana ka 

Sanfɛkalansoba baaradabolo min bi kalandenbaw ka dumuniko, layɔrɔw, o ka 

kɛnɛya n’o ka fɛrɛkow lasagoli sɛmɛntiya lasagolikulu kɔnɔ, a bin’a ka saan 

saba (03) fɔlɔ baara kɛ an balimancɛ Izayi MEDA nɔɔ na, Minisiriso min ka 

baaraw ɲasinna Kɛnɛyako ma tɔgɔ ra. 

 

Sariyaba filanan b’an balimancɛ Izaaki Alasani WATARA, Matirikili 

220 406 Z, Cɛnimusoya sabatili kɔnseye, kɛ Guvɛrɛnɛman ka lasigiden ye, 

Jamana ka Sanfɛkalansoba baaradabolo min bi kalandenbaw ka dumuniko, 

layɔrɔw, o ka kɛnɛya n’o ka fɛrɛkow lasagoli sɛmɛntiya lasagolikulu kɔnɔ, a 

bin’a ka saan saba (03) baara laban kɛ Minisiriso min ka baaraw ɲasinna 

Adamaden ladonbaara ni jamanadenw ka ɲɔgɔndɛmɛ ma  tɔgɔ ra. 

 

Sariyaba sabanan b’an balimancɛ Tariwɛndisɛga Ayimari 

TIYƐNDIREBEWOGO, Matirikili 12 100 263, Fɛɛrɛlɔnbaga ni ladilikɛla, 

Burukina jamana ka loteri ra,  kɛ dɛmɛbagaw wariko faan fɛ ka lasigiden ye 

Jamana ka ladagamuli ni lɔnniɲini yiriwalinafolo lasagoli baarada lasagolikulu 

kɔnɔ, a bin’a ka saan saba (03) fɔlɔ baara kɛ an balimancɛ Wonuma Nikola 

MILOGO nɔɔ na. 

 

I. MINISIRISO MIN KA BAARAW ƝASINNA DUGUBAW LABƐNNI NI 

SIYƆRƆW LƆLI MA  

Ɲɔgɔnyekulu ye sariyaba ta, min b’an balimancɛ Lidoviki Teegiwɛnde 

MINUNGU, Matirikili 212 293 E, Dugukolo labɛnni ni sigiyɔrɔ yiriwali 

kɔnseye, ka baara kuntaga janya lakuraya Guvɛrɛnɛman ka boon lɔnin feeretaw 

lasagoli baarada lasagolikulu kɔnɔ, ale ye Guvɛrɛnɛman ka lasigiden ye, min 

bin’a ka saan saba (03) laban baara kɛ, Minisiriso min ka baaraw ɲasinna 

dugukolo maradaw  ni sirakantagama ma tɔgɔ ra. 

 

 

                  Guvɛrɛnɛman ka kumalasela,                                

                                               

      Irimutaliba Zan Emanuwɛli WEDIRAWOGO 
                                   Faso ka jalatigi 

